
NONDIK DATOR “GAITASUN” HITZA ETA ZER DA? 

 

“Gaitasun” hitza 70. hamarkadan sortzen da enpresaren esparruan, lan bat efi-
zientziaz burutzeko kapazitatea adierazteko. 
Beranduago ideia horiek hezkuntza-sistema ofizialera pasatuko dira, maila guz-

tietara ailegatuz. 

Giro horretan herri askotako curriculum ofizialak hasiko dira gaitasunen ara-

bera eratzen. 

 

 

ALDAKETA HORREN ARRAZOIAK 

 

 

Hezkuntza-sisteman nagusitu den eredu akademizista gainditu nahi da. Hots, 

kontzeptuen ezagupena lehenesten duen eredua -haien aplikazio praktikoari ge-

hiegi erreparatu gabe- da ordezkatu gura dena, prestakuntza integralean oina-

rritutako hezkuntza bultzatzeko. 

 

Helburua: pertsonen ahalmen guztiak garatzea eta pertsonak bizitzaren esparru 

desberdinetan efizienteki parte hartzeko gauza izatea. 

 

 

 

BERRIA AL DA KONTZEPTUA HEZKUNTZAREN MUNDUAN? 

 

Baten batek baietz pentsa lezake, baina ez da horrela. Adibide moduan, XX. 

mendean aldarrikatutako Eskola Berria. aipa daiteke. Eskola honen hainbat egi-
lek, Dewey-k, Montessori-k, Decroly-k, Claparéde-k, Freinet-ek edo Ferriére-k 

beste askoren artean, eten gabe aldarrikatu zituzten “bizitzarako prestatzea”, 

“bizitza eskoletan sartzea”, “ingurunea ikertzen duen eskola”, “kultura ekoiztu 

egiten duen eskola (eta ez erreproduzitu bakarrik)” eta antzeko lemak. Ez ziren 

ordea lemetan geratu; izan ere, ugariak izan ziren ildo horretatik abiatu ziren 

irakasleak eta ikastegiak. 

 

Ideia horiek estatus ofiziala bereganatu zuten, hezkuntzaren arloan eskumenak 

dituzten nazioarteko erakunde gehienak horien alde agertu zirenean: NBE, 

UNESCO edo ELGA (OCDE), besteak beste. 

 

Esanguratsua da bestetik, 1996KO Delors Informea; bertan honako arloak au-

rreikusten ziren XXI. mendeko hezkuntzari begira: jakitea, egiten jakitea, iza-
ten jakitea eta elkarrekin bizitzen jakitea. 

1. GAITASUNAREN DEFINIZIOA 

 

 

Gaitasuna bizitzaren esparru desberdinetan efizienteki esku hartzean da-

tza, eta horretarako osagai kontzeptualak, prozedurazkoak eta jarreraz-

koak mobilizatu behar dira, aldi berean eta elkarloturik. 

 

Eskolaren esparruan landu behar diren gaitasunek identifikatu egin beharko 

dute edozein pertsonak beharko duena bizitzan zehar topatuko dituen proble-

mei aurre egiteko. 

 

 

 

ZER 

 

Kapazitate edo abilezia 

 

ZERTARAKO 

 

zereginak burutzeko, egoera desberdinei aurre egiteko. 

 

NOLA 

 

efizienteki 

 

NON 

 

testuinguru zehatz batean 

 

ZEREN BIDEZ 

 

ezagupenak, prozedurak, abileziak eta jarrerak erabiliz 

 

NOLA aldi berean eta batera 

 

 

Beraz: 

 

• Gaitasunak ekintza efikazei lotuta daude, eta ditugun baliabideak erabil-

tzera eramaten gaituzte mota desberdineko egoera zein problemei aurre 

egiteko. 

 

• Egoera jakin horietan sortutako problemei aurre egiteko beharrezkoak, dira 

intentzio bat eta jarrera zehatzak. 

 

• Horrez gero, ezinbestekoa da egoerak eskatzen dituen prozedurak, abile-

ziak eta ezagupenak menperatzea. 

 

• Hori guztia era elkarlotuan egin behar da, ekintza efikazak jarreren, pro-

zeduren zein ezagupenen integrazioa exijitzen baitu. 

 

Gaitasunak ebaluatzeko continuum bat -jokamolde desegokienetik egokienera 

doana- hartzen dugu erreferentziatzat eta horren arabera neurtuko dugu per-

tsonaren lorpen maila. 

2. GAITASUNEN IKASKUNTZA BETI IZANGO DA FUNTZIONALA 

 

Gaitasunen ikaskuntza oso urrunduta dago ikaskuntza mekanikotik, eta ahalik eta esangu-

ratsuena eta funtzionalena izan behar da. 

 

Testuinguru horretan zentzua eduki behar dute bai gaitasunak berak baita bere osagaiek 

ere (prozedurazkoek, jarrerazkoek eta kontzeptualek). 

 

Baina, ba al dakigu nola ikasten diren gaitasunak? 

 

Dagoeneko nahiko ondo esagutzen dugu nola ikasten dugun pertsonok eta nola lortzen den 

osagai desberdinen –prozedurazkoen, jarrerazkoen zein kontzeptualen- ikaskuntza. Beraz, 

hortik abiatuko gara gaitasunak lantzeko. 

 

 

3. GAITASUNAK ETA IKASKUNTZA ESANGURATSUA 

 

Ikaskuntza esaguratsua hitza, ikasten den guztia ez dela ezagupen-egituretan neurri berean 
integratzen egiaztatzetik sortu zen. Beraz, ikaskuntza-maila bi poloen arteko esparruan 

koka dezakegu: 

 

Azalezko ikaskuntza. Kasu honetan gehienbat memoriazioaren bidez lortutako ezagutza 

dugu (adib. formula matematiko edo fisiko bat), bere erreprodukzio literala (eta ez bere 

erabilpena, arazo bat konpontzeko edo problema fisiko bat interpretatzeko) bakarrik gauza-

tzen denean1. 

 

Kasu honetan buruz ikastea, apunteak hartzea, bereiztea eta horrelako aktibitateak sar li-
tezke. 

 

Ikaskuntza sakona. Oso ikaskuntza elaboratuak jasotzen dira atal honetan, arazo errealak 

konpontzeko balio dutenak eta baita gertatzen diren fenomenoak ulertzeko ere. 

 

Kasu honetan erlazionatzea, sortzea, aplikatzea edo teorizatzea izan litezke egin beharreko 
ihardunak. 

 

Testuinguru honetan ikaskuntza esanguratsua izango da, memorizazio ulerkorraz gain, tes-

tuinguru desberdinetan aplikatzea edo gertakizunak interpretatzea ere bideratzen den neu-

rrian. 

 

Gaitasunen ikaskuntza, ikaskuntza esanguratsu eta funtzionala lortzeko behar diren bal-

dintzekin erlazionatzen da. 

 

Horretarako erreferenteak teoria konstruktibista eta soziokontstruktibistetan topa ditza-

kegu, hainbat printzipio psikopedagogikotan jasota: 

• Ezagupen berrien eta aurreko ezagupenen arteko lotura sakona. 

• Ikaslearen garapen-mailatik abiatzea (Vigotsky) 

• Esangura (ikasi beharrekoak zentzua eduki behar du ikaslearen ustean) 

                                                 
1 Horrek ez du esan nahi memorizazioa beharrezkoa ez denik. Esparru honetan bereizi nahi dugu memorizazioa 

baino haruntzago ez doan prozesua. 

• Funtzionalitatea 

• Buru-aktibitatea 

• Ezagutza-gatazka (informazioa berriaren eta aurrez moldatutakoaren arteko de-

sadostasun mugatua) 

• Aldeko jarrera 

• Zentzua eta motibazioa 

• Metakognizioa (norberaren ikaskuntzaz hausnartzea) 

 

GAITASUNAK IRAKASTEAK ARAZO ETA EGOERA ERREALETATIK ABIATZEA ESKATZEN DU 

 

Gaitasunak irakasteak ikasleak bizitza errealean sortutako egoerei, gatazkei eta arazoei 

erantzuna ematen trebatzea eskatzen du. Horrek eraikitze pertsonal konplexua exijituko 

du, zailtasun progresiboko ariketak eginez eta beharrezko laguntzak jasoz, beti ere ikasle 

bakoitzaren ezaugarriak gogoan izanez. 

 

Bestetik, ikasitakoa bizitza errealetik hurbil dauden egoeretara aplikatzea nahi dugu. Dena 

den, “egoera erreal” horiek ez dira derrigorrez izango ikasleak etorkizunean topatuko ditue-

nak. Gauzak horrela, onartuko dugu etorkizuneko gaitasun berberak ezin direla irakatsi, 

baina bai irakatsi ahal diegula jokamolde-eskemak hautatzen eta gauzatzen testuinguru 

jeneralizatu desberdinetan.  

 

Horrek pentsaera konplexua exijitzen du: 

Arazoak edo gaiak identifikatzeko. 

Beharrezkoa den informazioa identifikatzeko 

Egokiena den jokamolde-eskema hautatzeko 

Eskema hori egoeraren ezaugarri zehatzei egokitu eta moldatzeko. 

 

4. SEKUENTZIA DIDAKTIKOAK 

 

Sekuentzia didaktiko batean zehar ihardunak era askoz antola daitezke. Dena den, eta edo-

zein motakoak izanda ere (aurkikuntzak, proiektoak, kasu-analisia…), hurrengo faseak barne-

hartu beharko lirateke sekuentzia didaktiko batean: 

 

 

1. Unitatearen helburuak zein burutu beharreko zereginak zehaztea, ikas-

leekin batera, aztertu behar den errealitatea identifikatuz. 

2. Egoerak planteatzen dituen gaiak edo problemak identifikatzea. 

3. Ekintzarako eskema prestatzea (balizko eskemen azterketa eta hauta-

keta). 

4. Erabiliko dugun eskema zehazki adieraztea: jarraitzeko prozedura eta 

eskuratu beharreko ezagupenak, abileziak eta jarrerak. 

5. Eskuragarri ditugun ezagupenak aztertzea. 

6. Egoera errealetan (egoera berdinean edo desberdinetan) aplikatzea, 

behar diren laguntzak emanez. 

 


